
        Nagwagi bilang Most Outstanding Extension 

Project ang CvSU Bee Program sa ginanap na  2021 

Virtual Philippine Extension and Advisory Services 

Network, Inc. (PhilEASNet) Biennial AFFNR 

Extension Symposium mula Oktubre 14 hanggang 15.  

        May temang, “Governance of Extension 

Systems for the New Future”, naging susing 

tagapagsalita sa gawain si Dr. William D. Dar, 

kalihim ng Department of Agriculture (DA).  Ibinahagi 

naman nina Bb. Michele T. Bono at G. Dickson N. 

Dimero mula sa College of Arts and Sciences – 

Department of Biological Sciences ang kanilang 

papel na pinamagatang, “The CvSU Bee Program: 

Adopting Communities for Responsible Beekeeping”. 

Kasama sa presentasyon ang lahat ng mga 

aktibidad ng programa simula 2015 hanggang 2021 

kabilang ang parangal na kanilang natanggap sa 

Digital Farmers Program ng DA-Agricultural Training 

Institute. 

CvSU Bee Program, wagi sa 2021 PhilEASNet symposium 

        Katuwang ang Fulbright FLTA Alumni 

Association Philippines, pinondohan ng US Embassy 

sa ilalim ng 2021 Alumni Meet Small Grants Phase II 

ang proyektong “WALK THE TALK: Webinar-

Workshop to Advance Language Network and 

develop an online Teaching and Learning Kiosk for 

English Language Educators” sa pangunguna ng 

mga guro ng Department of Humanities at Language 

Study Center ng College of Arts and Sciences. 

        Ang nasabing proyekto ay bahagi ng gawaing 

pang-ekstensyon ng programang BA English 

Language Studies (BAELS) at isinakatuparan 

kasama ang Pragmaticus, organisasyon ng mga 

estudyante ng nasabing kurso. 

WTT ng BAELS, katuwang 
ang  FLTA Alum Ph,  

US Embassy  

Proyektong SciCAT Phase II, aprubado para sa Year 2 

Sina Bb. Bono (itaas) at G. Dimero (ibaba) 
bilang mga tagapagsalita sa pagsasanay 

kasama ang iba pang kalahok sa 

nasabing pagsasanay. 

        Samantala, ang mga gawain ng 

SciCAT sa Silan AgriFarm ay nagkamit 

din ng unang pwesto sa Poster 

Competition (Extension Category) at 

ikalawang pwesto sa Paper 

Presentation (Extension Category) sa 

ginanap na 34th Regional Symposium 

on Research, Development and 

Extension Highlights noong Oktubre 20 

sa pangunguna ng Southern Tagalog 

Agriculture, Aquatic and Resources 

Research, Development and Extension 

Consortium. 

        Ibinahagi rin ni Bb. Lady Aileen A. 

Orsal sa mga kalahok ng Digital 

Marketing Training ng University of the 

Philippines - Institute for Small-Scale 

Industries noong Oktubre 30 ang social 

media marketing plan ng SciCAT sa 

Silan AgriFarm bilang bunga ng mga 

naunang pagsasanay hatid ng 

parehong institusyon.  Dumalo naman 

sina Dr. Pia Rhoda P. Lucero, Dr. 

Lilibeth P. Novicio (lider ng proyekto), 

Gng. Shirley Silan at Bb. Sheila Silan 

sa Product Development Training hatid 

ng International School of Sustainable 

Tourism – University of the Philippines 

Diliman mula Nobyembre 23 hanggang 

December 2. 

kasama ang mga eksperto mula sa 

CvSU Bee Program na sina Bb. 

Michele Bono at G. Dickson Dimero 

noong Oktubre 28. Ang nasabing 

pagsasanay na sinamahan ng hands-

on training sa hapon ay dinaluhan ng 

20 kalahok na interesadong mag-alaga 

ng stingless bees sa kanilang mga 

bukid. Ito rin ang naging daan upang 

magdala ng anim na colony ng 

bubuyog sa Perry’s Farm sa Majayjay, 

Laguna noong Disyembre 1 kasama 

ang kalahok na si G. Jeffrey Mojica. 

Inaasahan naman ang pagbisita ng 

grupo sa iba pang bukid sa 2022 para 

sa paglalagay ng stingless bees 

        Sigurado ang pagpapatuloy ng 

gawain ng proyektong Science for the 

Convergence of Agriculture and Tourism 

(SciCAT)  Phase II sa Silan AgriFarm sa 

2022 matapos aprubahan sa Director’s 

Council Meeting ng Department of 

Science and Technology-Philippine 

Council for Agriculture, Aquatic, and 

Natural Resources Research and 

Development (DOST-PCAARRD) noong 

Nobyembre 23 ang implementasyon ng 

ikalawang taon ng proyektong SciCAT 

sa iba’t ibang lugar sa Pilipinas. 

        Ang nasabing proyekto na 

pinondohan ng DOST-PCAARRD ay 

naglalayong patuloy na tulungan ang 

mga magsasaka na paunlarin ang 

kanilang mga bukid at ihanda ito bilang 

lunan ng agri-turismo.  

        Sa pakikipagtulungan sa Silan 

AgriFarm at lokal na pamahalaan ng 

Indang at probinsya ng Cavite, patuloy 

ang pagsasagawa ng CvSU ng mga 

aktibidad kasama ng mga eksperto sa 

teknolohiyang pang-agrikultura na 

itinatanghal sa mga pagsasanay. 

        Matapos ang pagbisita sa CvSU 

Agri-Eco Tourism Park noong Oktubre 

21, nagkaroon ang grupo ng 

karagdagang kaalaman sa 

pagpapaunlad ng mga tiyak na bahagi 

ng farm bilang paghahanda sa 

pagbubukas nito sa agri-turismo sa 

susunod na taon. Sinundan ito ng 

pagsasanay sa stingless beekeeping 

Benchmarking sa CvSU Agri-Eco Tourism Park 

Mga kalahok sa stingless beekeeping 
training 

Sundan sa p. 3 

CvSU Bee Program ... mula sa p. 1 

        Bago ang nasabing programa, 

nauna nang nanalo ng Best Ongoing 

Extension Project ang CvSU Bee 

Program kasama ang DOST-

PCAARRD - CvSU Agri-Aqua 

Technology Business Incubation (ATBI) 

Phase 2 sa ikaanim na CvSU 

Extension In-House Review noong 

Setyembre. 

        Patuloy pa ring ipinalalaganap sa 

Cavite at mga karatig-probinsya ang 

kaalaman sa stingless beekeeping sa 

pamamagitan ng nasabing programa. 

(DNDimero) 

        Bilang bahagi ng proyektong pang-

ekstensyon na Coffee Food Value 

Chain, nagsagawa ang National Coffee 

Research, Development and Extension 

Center (NCRDEC) ng mga pagsasanay 

sa produksyon ng kape kasama ang 

mga may-ari at kawani ng Canopy at 

NFP Farms sa Buna Cerca, Indang, 

Cavite noong Oktubre 28. 

        Ang nasabing proyekto ay 

pinondohan ng Department of Science 

and Technology – Philippine Council for 

Agriculture, Aquatic, and Natural 

Resources Research and Development 

(DOST-PCAARRD) at naglalayong 

matulungan ang mga magsasaka na 

linangin ang kanilang mga bukid sa 

gabay ng mga eksperto.  

        Matapos ang pambungad na 

mensahe ni Engr. Gerry M. Castillo, 

direktor ng NCRDEC, isinagawa ang  

pre-test sa mga kalahok na sinundan ng 

lekturang hatid ni G. Rodrigo H. Diloy, 

CvSU Education Program Specialist II.  

Tinalakay niya ang mga metodo sa 

pagpapalago ng mga puno ng kape, 

pagpapalawak ng mga plantasyon ng 

kape, at pamamahala ng mga sakit at 

peste sa kape. Nagsagawa rin ng hands

-on na pagsasanay kasama ang mga 

kalahok gamit ang iba’t ibang barayti ng 

kape. Itinuloy sa bukid ang mismong 

pagsasanay sa hapon kung saan 

nagkaroon ng demonstrasyon ng muling 

pagpapasigla sa mga lumang puno ng 

kape.  

        Isang post-test naman ang 

nagsilbing huling gawain upang alamin 

ang naging ambag ng pagsasanay sa 

kaalaman ng mga kalahok. Nagbigay 

Pagsasanay sa kape, isinagawa ng NCRDEC  

Si G. Koo Chul Jung, may-ari ng Canopy 
Farm at Gng. Noranda F. Panganiban ng 
NFP Farm kasama ang kanyang tauhan 

habang ipinapakita ang paraan na grafting 
para sa coffee propagation 

Ang project management team kasama ang mga kalahok sa isinagawang pagsasanay 

din ng mensahe ang mga may-ari ng 

mga nasabing bukid.  

        Nauna nang ipinamigay ang 500 

punla ng Liberica sa NFP Farm habang 

isinagawa na rin ang paunang 

pagsusuri sa Canopy Farm bago ang 

pagsasanay. (GDCrema)  

Proyektong SciCAT  ... mula sa p. 2 

Layunin nitong paigtingin ang kanilang 

kaalaman sa pagbuo ng mga produkto 

mula sa mga bunga ng pagsasaka.  

        Samantala, patuloy naman ang 

paghahatid ng serbisyo ni Magsasaka 

Siyentista Ka Edilberto R. Silan sa mga 

kapwa magsasaka nang magsilbi siyang 

tagapagsalita sa paksang “Dragon Fruit 

Production as a Business” bilang bahagi 

ng KADIWA AgriBiz webinar noong 

Oktubre 19. Naging tampok din siya sa 

isang vlog katuwang ang Office of the 

Provincial Agriculturist - Cavite na 

nanalo ng ikatlong pwesto sa Vlogging 

Contest on Best Magsasaka Syentista's 

Best Practices sa katatapos lamang na 

Techno Gabay Program Summit 2021. 

        Upang higit na maipamahagi ang 

kaalaman sa mga teknolohiyang pang-

agrikultura na matatagpuan sa Silan 

AgriFarm, nagsagawa rin ang grupo ng 

“Writeshop on Training Modules” sa 

Laguna at inaasahang magagamit ang 

mga modyul na ito sa mga pagsasanay 

sa susunod na taon.  (LAAOrsal) 



OKTUBRE-DISYEMBRE 2021 4 

Poster ng TGP Summit 2021 

 
MGA   BALITANG   TGP  

TGP 2021, ipinagdiwang 
        Natunghayan naman sa ikatlong 

araw ang pagpaparangal sa mga 

nanalo sa iba’t ibang kompetisyon at 

pagbibigay ng sertipiko ng pagkilala sa 

mga bagong Magsasaka Syentista  na 

sina G. Allan Agrimano mula sa FITS 

Magallanes, G. Rany Constantino ng 

FITS Maragondon, G. Rady Soriano 

mula sa FITS Bacoor, at G. Nolasco 

Ilas mula sa FITS Imus.  Ilan naman sa 

nanalo sa mga kompetisyon ang mga 

sumusunod: Best FITS Highlight of 

Accomplishments – 1st Place ang FITS 

Imus; Best Photo Essay Contest: 

Magsasaka in Action: 2nd Place ang 

FITS Bacoor; Top 10 Performing FITS 

Social Media ang FITS Bacoor; 

Vlogging Contest on Best Magsasaka 

Syentista's Best Practices  (Major 

Award): 3rd Place ang  FITS OPA 

Cavite; Best Information and 

Technology Services Award (Major 

Award): 1st Place ang FITS Bacoor 

habang 2nd Place naman ang FITS 

Imus. (PGDucusin) 

State University, ang kauna-unahang 

kiosk sa State University and Colleges.  

        Tampok sa ikalawang araw ang 

mga talakayang hatid ng mga 

imbitadong tagapagsalita: “Training, 

Extension, and Advisory Services in the 

New Normal” hatid ni Dr. Rolando V. 

Maningas, Assistant Center Director ng 

DA-ATI CALABARZON; “DOST-

PCAARRD - E-library and Its Services” 

mula kay Dr. Marita A. Carlos, Chief 

Science Research Specialist (DOST-

PCAARRD); at “Digital Storytelling” na 

ibinahagi naman ni Gng. Yvette U. Tan, 

Editor-In-Chief ng Agriculture Magazine. 

        Sa pangunguna ng Agricultural 

Training Institute (ATI) ng 

CALABARZON, ipinagdiwang ang 

birtwal na  Techno Gabay Program 

(TGP) Summit  mula Disyembre 1 

hanggang 3 na may temang 

“Strengthening Agricultural Extension 

Through Digital Innovation “.  

        Isinagawa sa unang araw ang 

pirmahan ng Letter of Agreement para 

sa Farmers’ Information and 

Technology Services (FITS) Kiosks, 

paglalahad ng mga accomplishment 

poster, pagbabahagi ng mga gawain ng 

TGP at presentasyon ng “best 

practices” at “innovations” ng bawat 

probinsyang sakop ng CALABARZON. 

Pinangunahan ni Gng. Lorna C. Matel, 

TGP leader, ang pagbabahagi ng mga 

accomplishment ng 15 FITS Centers ng 

Cavite.  Kabilang dito ang mga gawain 

ng mga Magsasaka Syentista at ang 

bagong bukas na FITS Kiosk sa Cavite 

Si Gng. Matel habang naglalahad ng 
accomplishments ng 15 FITS Centers 

Mga tagapagsalita sa ikalawang araw ng 
summit  

Birtwal na pakikibahagi at panonood ng 
Techno Gabay Program Summit 2021 



Florida, USA; at 4) Interactive and 

Engaging Teaching Strategies hatid ni 

G. John Paul O. dela Rosa, Fulbright 

FLTA Alumnus mula sa Tarlac National 

High School-Annex. Higit sa 200 guro 

mula sa 66 na pribado at pampublikong 

paaralan sa bansa ang nakilahok sa 

mga nabanggit na webinar. 

        Nanalo naman sa ginanap na 

patimpalak sa daily lesson log at 

learning guide sina: Bb. Criscel 

Martinez ng Ilocos Norte College of Arts 

 
MGA   BALITANG   TGP  

        Ang tatlong buwang proyekto mula 

Oktubre hanggang Disyembre ay may 

layuning magsagawa ng serye ng 

webinar upang dagdagan ang kaalaman 

ng mga guro mula sa iba’t ibang 

paaralan sa bansa at mangalap ng mga 

kaugnay na materyal panturo upang 

isama sa nililinang na online na kiosk 

para sa pagtuturo ng Ingles sa iba’t 

ibang antas. 

        Isinagawa noong Oktubre 27 at 29 

ang dalawang webinar kasama ang mga 

tagapagsalitang inanyayahan: 1) e-

Module Preparation hatid ni Dr. Hazel D. 

Joaquin ng Capiz State University; 2) 

Humanizing Teaching Online hatid ni Dr. 

Anne Richie G. Balgos ng De La Salle 

University -Manila; 3) Assessment of 

Activities in Language Classes in the 

New Normal hatid ni Bb. Luisa Mejia, 

Virtual English Language Fellow mula sa 

WTT ng BAELS ... mula sa p. 1 

and Trades (Pagbabasa), G. Herbert 

Tabios mula Pangasinan State 

University (Pagsusulat), G. Jefferson 

Agaloos mula sa CvSU Bacoor 

Campus (Pakikinig), at G. Robinson 

Valenzona mula sa Muñoz National 

High School (Pagsasalita). 

        Mula sa mga kontribusyon ng mga 

guro na materyal panturo gaya ng 

modyul, lesson plan at rubrik, ilulunsad 

ang nililinang na online kiosk bago 

matapos ang taon. (LAAOrsal) 

Mga webinar sa ilalim ng proyektong WTT 

Kaunahang FITS Kiosk sa SUCs, inilunsad sa CvSU  
        Pormal na inilunsad sa CvSU noong Nobyembre 

23 ang kaunahang Farmers’ Information and 

Technology Services (FITS) Kiosk  para sa mga State 

Universities and Colleges (SUCs) sa Rehiyon IV-A sa 

pakikipagtulungan sa Agricultural Training Institute 

(ATI) – CALABARZON. 

        Ang nasabing kiosk ay magsisilbing lunan ng mga 

impormasyon para sa mga magsasaka at iba pang 

kliyente ng pamantasan na nais magkaroon ng 

kaalaman sa mga bagong teknolohiyang pang-

agrikultura. Dumalo sa nasabing gawain sina Dr. 

Rolando V. Maningas, ATI-CALABARZON Assistant 

Center Director, Dr. Almira G. Magcawas, direktor ng 

CvSU Extension Services, Gng. Lorna C. Matel, lider 

ng Techno Gabay Program (TGP), at Dr. Teddy F. 

Tepora, tagapamahala ng Innovation and Technology 

Support Office (ITSO). Samantala, nagpadala naman 

ng mensahe si Bb. Marites Piamonte-Cosico, ATI-

CALABARZON Center Director,  bilang pagsuporta sa 

gawain.  Bumisita rin sa nasabing kiosk sina Dr. 

Famela Iza C. Matic, dekana ng College of Criminal Justice (CCJ), 

Bb. Michele T. Bono at G. Dickson N. Dimero ng CvSU Bee 

Program, Bb. Raecel A. Estebat mula sa Gender and Development 

Resource Center (GADRC),  at mga kawani mula sa Agri-Aqua 

Technology Business Incubation (ATBI) at ITSO.  Matatagpuan din 

sa nasabing kiosk ang ilang mga handog mula sa ATI gaya ng IEC 

materials at iba pang gamit. (PGDucusin) 

Ilan sa mga dumalo sa paglulunsad ng FITS Kiosk sa CvSU 



 

Kaong webinar, hatid ng SPRINT, CEIT-DAFE, DIT 
        Nagsagawa ng webinar tungkol sa 

kaong ang Sugar Palm Research, 

Information and Trade (SPRINT) Center 

katuwang ang College of Engineering 

and Information Technology – 

Department of Agricultural and Food 

Engineering (CEIT-DAFE) at 

Department of Information Technology 

(DIT) noong Nobyembre 23. 

        Pinamagatang “Kabuhayan sa 

Kaong, Tiyak ang Pagsulong: Kaong 

Serye 1 - Tiba-tiba sa Tuba”, layunin ng 

nasabing gawain na bigyan ng 

kaalaman ang mga kalahok tungkol sa 

potensyal ng kaong sa kabuhayan at 

makalikha ng mga oportunidad para 

makabuo ang mga magsasaka at mga 

residente ng mga produktong mula sa 

kaong. 

        Nagsilbing panelista sina Engr. 

Arturo C. Eraña, direktor ng SPRINT 

Center, at Dr. Marilyn M. Escobar, 

ASEAN Engineer at Vice President for 

Planning and Development. Bukod sa 

pagtalakay sa mga hakbang sa 

pagpoproseso ng asukal mula sa 

kaong, pinag-usapan din ang 

benepisyong hatid nito sa mga gagamit 

dahil sa taglay nitong low glycemic 

index. Binigyan din ang mga kalahok ng 

pagkakataong magtanong upang higit 

na matuto sa nasabing pananim.  

        Nagtapos ang gawain sa isang 

pangwakas na pananalita mula kay Bb. 

Charlotte B. Carandang, extension 

coordinator ng CEIT. Tinatayang 

umabot sa 100 ang lumahok sa 

nasabing webinar. (JLBHerrera) 

AIHS, kabahagi na sa Let’s START! ng DPS 
        Ganap nang kabahagi ang 

Alfonso Integrated High School (AIHS) 

sa proyektong pang-ekstensyon ng 

Department of Physical Sciences 

(DPS) na pinamagatang “Statistical 

Tools for Action Research for 

Teachers” (Let’s START!). 

        Layunin ng nasabing gawain na 

tulungan ang mga guro sa mga 

pampublikong paaralan sa antas 

sekundarya na magplano at 

magsagawa ng mga pananaliksik.  

Pangunahing aktibidad nila ang 

paghahatid ng mga pagsasanay 

upang hasain ang kaalaman at 

kakayanan ng mga guro sa statistics 

na mahalaga sa pananaliksik. 

        Matapos ang matagumpay na 

implementasyon ng proyekto sa 

Mga kalahok sa webinar tungkol sa kaong 

Mga dumalo sa MOA signing sa pagitan ng  
CvSU at AIHS 

Constancio E. Aure Sr. National High 

School mula 2018 hanggang 2021, 

ang AIHS ang ikalawang paaralang 

napili upang maging benepisyaryo 

nito. Pormal na nilagdaan ang 

Memorandum of Agreement sa 

pagitan ng dalawang institusyon 

noong Nobyembre 12. Dumalo sa 

nasabing gawain ang mga guro mula 

sa AIHS at College of Arts and 

Sciences (CAS) kasama sina Dr. 

Rina F. Romilla, punongguro ng 

AIHS, Dr. Bettina Joyce P. Ilagan, 

dekana ng CAS, at G. Andrew J. 

Siducon, lider ng proyekto.  

        Inaasahang magsasagawa ng 

19 na sesyon para sa proyektong ito 

mula Nobyembre 2021 hanggang 

Pebrero 2022. (LGPenales) 



        Isinagawa sa huling kwarter ng 

taong 2021 ang ikalima at ikaanim na 

serye ng webinar na pinangungunahan 

ng Department of Physical Sciences 

mula sa College of Arts and Sciences.  

        Pinamagatang “Data Gathering for 

Social Research in the New Normal”, 

tinalakay ni Dr. Nelda Atibagos-Nacion, 

guro mula sa De La Salle University - 

Dasmariñas, ang mga metodo sa 

pangangalap ng impormasyon para sa 

pananaliksik sa gitna ng hamong dala ng 

pandemya. Isinagawa ito noong 

Nobyembre 18, 2021 habang ang 

webinar noong Disyembre 3, 2021 ay 

nagbigay-pokus naman sa kaalaman 

tungkol sa mga karapatang-ari sa mga 

awtput matapos ang pananaliksik. 

2 webinar, isinagawa ng DPS 
 

Government - Parañaque para sa 

“Epektibong Pagsulat ng Ulat 

Teknikal”.  Tinalakay sa mga nabanggit 

na gawain ang mga paraan sa 

pagsusulat ng mga liham, ulat, 

memoranda, tala ng mga pulong, at iba 

pang materyal na mahalaga sa 

maayos na dokumentasyon ng mga 

gawain sa komunidad. 

ang unang sesyon ng “Komuni-Aksyon” 

na pinamagatang “Epektibong Pagsulat 

ng Korespondensya Opisyal” kasama 

si Gng. Roselle Rea G. Salinas mula 

sa City of General Trias, Cavite habang 

noong Nobyembre 19 naman ang 

ikalawang sesyon kasama si Gng. 

Rhona Grace D. Perola mula sa 

Department of Interior and Local 
Sundan sa p. 11 

        Upang makatulong sa paglinang ng 

kakayahang komunikatibo ng mga 

opisyal ng mga lokal na pamahalaan, 

nagsagawa ang Department of 

Communication ng College of Arts and 

Sciences ng serye ng mga webinar 

katuwang ang iba’t ibang eksperto at 

ahensya. 

        Isinagawa noong Nobyembre 12 

Dr. Nacion habang sumasagot sa mga 
katanungan (kaliwa) at poster ng webinar na 

pinangunahan ni Dr. Tepora (itaas) 

Pinamagatang "Copyright Issues in 

the Academe", tinalakay ni Dr. Teddy 

F. Tepora, tagapamahala ng Innovation 

and Technology Support Office 

(ITSO) ng CvSU, ang kahalagahan at 

proseso ng pag-iingat sa mga 

intelektwal na pag-aaring  bunga ng 

mga pag-aaral. 

        Tinatayang higit 500 ang 

nakilahok sa nasabing mga webinar. 

(LGPenales) 

Komuni-Aksyon, hatid ng DComm sa mga LGU 

Mga kalahok sa serye ng webinar ng Komuni-Aksyon 

ang “University Wide Orientation on Safe 

Spaces Act” sa pagtataguyod ng 

hangaring maging ganap na VAW-free 

community ang pamantasan 

samantalang ang “SOGIE 101: 

Understanding Sexual Orientation, 

Gender Identity and Expression” ay 

nagpapaalala ng tungkulin ng bawat isa 

na igalang ang bawat kasarian at 

labanan ang anumang uri ng 

diskriminasyon kaugnay nito. 

        Upang magsagawa ng ebalwasyon 

sa mga gawain sa taong 2021 at upang 

pagtibayin ang mga susunod na 

hakbang ng GADRC sa hinaharap, isang 

“GADRC 2021 Year-End Review” naman 

ang idinaos kasama ang mga kinatawan 

mula sa iba’t ibang yunit ng pamantasan. 

        Bukod sa GADRC, nagsagawa rin 

ng iba’t ibang aktibidad ang mga 

kolehiyo at kampus bilang pakikiisa sa 

layuning patuloy na sugpuin ang 

karahasan kaugnay ng kasarian at 

itaguyod ang pagiging higit na inklusibo 

ng pamantasan. (RAEstebat/JRDEmelo) 

GADRC, nanguna sa 6 na gawain sa huling kwarter  
       Patuloy ang pagsasagawa ng mga 

webinar at pagsasanay sa pangunguna 

ng Gender and Development Resource 

Center (GADRC) katuwang ang GAD 

coordinators mula sa iba’t ibang 

kolehiyo at kampus ng CvSU. 

       Maagang nagsagawa ng 2022 GAD 

Planning and Budgeting Workshop ang 

pamantasan upang tukuyin ang mga 

programang tutugon sa mga isyung 

pangkasarian ng pamantasan at ng mga 

komunidad na pinaglilingkuran nito. 

Bahagi rin ito ng pakikiisa sa layunin ng 

Philippine Commission on Women. 

       Samantala, apat na magkakasunod 

na webinar ang isinagawa upang higit 

na maitaguyod ang mainstreaming ng 

mga isyung pangkasarian sa kurikulum 

at sa pamumuhay sa loob at labas ng 

pamantasan. Nilayon ng “Webinar on 

Integration of Gender Concepts and 

Concerns in Academic Curriculum/

Syllabi” na gabayan ang mga guro sa 

pagsasama ng mga konseptong may 

kinalaman sa GAD sa pagtuturo at 

upang hikayatin ang mga kalahok na 

siguruhing ang mga gawain sa klase 

ay nagbibigay ng pantay na 

pagkakataon sa bawat kasarian.  

        Ang ikalawang webinar na 

pinamagatang “Redefining Masculinity: 

Men Leading by Example” ay bahagi 

ng pakikiisa sa pagdiriwang ng 

International Men’s Day na nakatuon 

sa pagtatanghal sa mga mabubuting 

modelo ng mga kalalakihan sa 

komunidad. Bukod sa kaalaman sa 

responsableng pagpapamilya, bahagi 

ng layunin ng CvSU Men Opposed to 

Violence Against Women (MOVE) - 

Kalalakihang Tapat sa Responsibilidad 

at Obligasyon sa Pamilya (KATROPA) 

na bigyang-halaga ang kalusugan ng 

mga kalalakihan upang patuloy na 

maging kaagapay sa pagsugpo sa 

karahasan laban sa mga kababaihan. 

        Dalawang gawain naman ang 

isinagawa bilang pakikiisa sa 18-Day 

Campaign to End Violence Against 

Women in the University. Nakatuon 

Mga larawan ng iba’t ibang aktibidad ng GADRC at iba’t ibang kolehiyo, yunit at kampus 



CoN, kaisa sa Barangayanihan, Health Caravan 

mga mag-asawa na nangangailangan 

ng pagpaplano ng pamilya, at 

kaalamang pangkalusugan para sa 

mga kabataang limang taon pababa. 

        Samantala, nagbigay din ang 

Department of Medical Technology ng 

libreng urine analysis, konsultasyon, at 

referral para sa mga may karamdaman. 

        Naging kaagapay din ang 

nasabing kolehiyo sa pagsasagawa sa 

        Patuloy ang pakikiisa ng College of Nursing (CoN) sa mga 

isinasagawang Barangayanihan at Health Caravan sa Indang 

upang maghatid ng serbisyo sa mga ahensya ng gobyerno, 

pribadong sektor at iba pang grupo, asosasyon at indibidwal. 

        Katuwang ang lokal na pamahalaan ng Indang, mga 

kinatawan ng Philippine National Police at iba pang 

ahensya, naghandog ang Department of Medical Technology at 

Department of Midwifery ng mga serbisyong pang-ekstensyon 

katulad ng libreng konsultasyon, health counseling, at 

pamamahagi ng mga babasahin at polyeto tungkol sa kalusugan, 

pangunang lunas sa iba’t ibang karamdaman at kondisyon, mga 

dapat gawin sa panahon ng kalamidad, nutrisyon, at kalusugang 

pangkatawan at pangkaisipan. 

        Nagbahagi rin ang Department of Midwifery ng kaalaman 

para sa mga buntis, mga bagong panganak, mga nagpapasuso, 

CvSU ng National Vaccination 

Campaign noong Disyembre 1 na 

nakapagbakuna sa tinatayang higit 

300 na indibidwal. 

        Sa huling tala, halos 400 na 

indibidwal mula sa pitong barangay ng 

Indang ang nabigyan ng serbisyong 

pangkalusugan mula sa mga nasabing 

gawain. (EPDestura) 

Mga larawan sa isinagawang Barangayanihat at Health 
Caravan ng College of Nursing 

Mga guro ng College of Nursing sa isinagawang Barangayanihan 

Mga guro ng BAELS, tumulong sa online  
na pagtuturo sa GMES 

        Bilang patuloy na pagtulong sa 

mga guro at mag-aaral ng Guyam Munti 

Elementary School (GMES), inilunsad 

ng mga guro ng BA English Language 

Studies (BAELS) mula sa College of 

Arts and Sciences ang mga online na 

sesyon ng pagtuturo mula Oktubre 

hanggang Disyembre 2021. 

        Layunin ng gawaing pang-

ekstensyon na ito na patuloy na maging 

katuwang ng mga guro sa pagtuturo sa 

mga online na plataporma. Gamit ang 

mga modyul, nagtuturo sila ng Values, 

Filipino at English sa mga mag-aaral ng 

Baitang 4, 5 at 6 tuwing Huwebes at 

Biyernes. Nakipag-ugnayan din ang 

mga guro ng GMES sa mga magulang 

upang siguruhing magkakaroon ng 

maayos na gadyet ang mga mag-aaral 

para sa nasabing gawain. 

        Kabilang sa mga guro mula sa 

programang BAELS sina: Bb. Jocelyn 

Legaspi, Bb. Ruby Matienzo, Dr. Manny 

Romeroso, Bb. Justine Angela Ermino, at 

G. Joseph Dulatas (gumagabay sa 

English); Bb. Chona Ramos (gumagabay 

sa Values); at Bb. Marilou Matilla, Bb. 

Emeliza Cruz, at Bb. Jennifer Hernandez 

(gumagabay sa Filipino). Isinasagawa 

ang mga online na sesyon sa tulong ng 

mga guro mula sa GMES na sina: Bb. 

Mga gawaing pang-ekstensyon, tampok sa year-end review  

        Muling nagsama-sama ang mga 

extension coordinator mula sa iba’t 

ibang yunit ng CvSU sa naganap na  

Year-end Extension Review and 

Planning Workshop noong Disyembre 

14, 2021 sa International Convention 

Center sa CvSU Main Campus sa 

Indang, Cavite. 

        Sa pambungad na pananalita, 

nagpahatid ng pasasalamat sa mga 

lumahok si Dr. Melbourne R. Talactac, 

vice president for Research and 

Extension, habang tinalakay naman ni 

Dr. Almira G. Magcawas, direktor ng 

Extension Services (ES), ang mga target 

na nakamit sa pagtutulungan ng mga 

kawani mula sa bawat yunit, kolehiyo 

at kampus.  

        Ibinahagi rin ang naging 

tagumpay ng mga proyektong pang-

ekstensyon ng bawat sangay na 

naisakatuparan sa kabila ng hamong 

dala ng pandemya.  Hiniling din ni Dr. 

Magcawas na isulat ang mga 

nararanasang problema bilang 

extension coordinator upang 

mabigyan ng kasagutan o mga payo 

upang tugunan ang mga ito, kasama 

ng mga kawani ng ES. 

        Sa pagtatapos ng pagpupulong, 

nagbigay ng mensahe si Ms. 

Bernadette S. Amparo, puno ng 

Promotion and Training and 

Courseware Development Division, at 

nagpasalamat sa partisipasyon ng 

bawat isa. (NMEugenio) 
Ang extension coordinators kasama sina Dr. Talactac, Dr. Magcawas at mga kawani ng ES 

Sertipiko ng pagkilala sa BAELS Extension Unit mula sa GMES 

Angel V. Escantilla (punongguro ng 

GMES); G. Jay Rombines, Bb. Kaysy 

Roderno, at Bb. Almira Mojica, mga   

tagapayo ng Baitang 6, Baitang 5,  at 

Baitang  4, ayon sa pagkakasunod-

sunod.  Nakatakda ang pagtatasa at 

ebalwasyon sa nasabing gawain 

bago matapos ang taon. (JALegaspi) 

4 na proyektong pang-ekstensyon, ibinahagi sa worksyap 

        Apat na panukalang proyekto ang 

inilahad ng mga kalahok sa huling 

bahagi ng “Webinar-Workshop Series on 

Extension for Coordinators and Implementers” 

na ginanap noong Disyembre 9. 

         Sinimulan ang serye ng mga 

webinar noong Oktubre 21 para sa mga 

kinatawan mula sa iba’t ibang mga 

kolehiyo, kampus at yunit ng CvSU na 

nagsasagawa ng mga gawaing pang-

ekstensyon. Kabilang sa mga paksang 

tinalakay ang mga sumusunod: 

Introduction to Extension and Ugnayan 

2.0 hatid ni Dr. Almira G. Magcawas, 

direktor ng Extension Services at Area VI 

Accreditation hatid ni Dr. Adolfo C. 

Manuel Jr., direktor ng Institutional 

Sertipiko ng pagkilala sa DComm bilang katuwang sa  
palihan ng INHS 

Ang nasabing mga webinar ay dinaluhan ng mga kawani 

mula sa iba’t ibang barangay sa Cavite. 

        Samantala, higit 500 namang guro, estudyante at mga 

botante ang nakilahok sa isinagawang “Usapang Eleksyon 

2022”, katuwang ang Bayan Mo, iPatrol Mo (BMPM)  sa 

pakikipagtulungan sa Journalism Guild, organisasyon ng mga 

estudyanteng kumukuha ng kursong BA Journalism sa 

CvSU. Nagsilbing mga tagapagsalita sa nabanggit na 

webinar noong Nobyembre 24 sina Bb. Rowena Paraan, G. 

Robi Domingo, Bb. Nicole Sayat, G. Aljon Zaragoza at G. 

Jervis Manahan.  

        Ginabayan din ng mga guro ng DComm ang mga 

estudyante ng Indang National High School nang magsilbi 

silang mga tagapagsalita sa palihan sa pamamahayag sa 

kampus na may temang, "Your Words, Your Voice, Your Story" 

na ginanap online noong Disyembre 10. (KDNJimenez) 

Komuni-Aksyon ... mula sa p. 7 

Mga kalahok at mga tagapagsalita sa Usapang Eleksyon 2022 

Development Office (Oktubre 21); 

Community Research Participatory 

Rural Appraisal hatid nina Dr. 

Magcawas at For. Ferolino J. Gutierrez 

mula sa Southern Luzon State 

University (Oktubre 27); Extension 

Methods in the New Normal hatid ni Dr. 

Rowena dela-Torre Baconguis ng 

University of the Philippines-Los Baños 

(Nobyembre 10); at Community 

Organizing and Planning hatid ni Dr. 

Josefina T. Dizon mula sa UPLB 

(Nobyembre 18). 

        Samantala, ang mga panukalang 

proyektong inayos gamit ang mga 

natutunan sa serye ng webinar ay 

inilahad nina Bb. Ederlyn P. Destura 

mula sa College of Nursing, Bb. 

Raecel A. Estebat ng Gender and 

Development Resource Center, Bb. 

Danikka A. Cubillo mula sa College of 

Economics, Management and 

Development Studies, at Dr. Leah C. 

Navarro mula sa CvSU-Naic. 

        Matapos komentuhan ang mga 

panukalang proyektong inilahad ng 

mga kalahok gamit ang mga 

natutunan sa serye ng webinar, 

tinalakay nina Dr. Magcawas at Asst. 

Prof. Juniel G. Lucidos mula sa 

Romblon State University ang tungkol 

sa “Implementation, Monitoring and 

Evaluation of Extension Project 

Proposals” noong Disyembre 15. 

(RAAstudillo) 



 

OKTUBRE-DISYEMBRE 2021 12 

ES, CCJ, CoN, GADRC tumulong sa 5 barangay 

Transformation and Development, at iba 

pang non-government organization. 

        Namahagi ang grupo ng mga 

impormasyon tungkol sa pagtutol sa 

karahasan laban sa mga kababaihan at 

mga bata, Bawal Bastos Law, 

paghahanda sa sakuna, kaligtasan 

kontra sunog at kaalaman tungkol sa 

diabetes. Nagtulungan din ang bawat isa 

sa pamamahagi ng bigas at pagbibigay 

ng libreng FBS screening at pagsusuri 

sa blood pressure. 

        Tinatayang umabot sa 500 ang 

naging benepisyaryo ng nasabing 

gawain. (FICMatic/PGCDucusin) 

        Nakibahagi ang Extension 

Services (ES), College of Criminal 

Justice (CCJ), College of Nursing 

(CoN), at Gender and Development 

Resource Center (GADRC) sa 

“Barangayanihan Caravan towards 

National Recovery” ng limang barangay 

sa Indang, Cavite noong Disyembre 16. 

        Nakipagtulungan ang nasabing 

mga yunit sa lokal na pamahalaan ng 

Indang at Philippine National Police- 

Indang sa paghahatid ng iba’t ibang 

serbisyo sa mga residente ng Tambo 

Balagbag, Tambo Munting Kulit, Tambo 

Ilaya, Tambo Malaki at Lumampong 

Halayhay.  

        Dumalo sa gawain sina Gng. 

Lorna C. Matel ng ES, Dr. Famela Iza  

C. Matic at Dr. Marissa C. Lontoc mula 

sa CCJ, Gng. Ederlyn P. Destura at 

Gng. Jocelyn B. Dimayuga ng College 

of Nursing at ilang kawani ng GADRC.  

        Kasama rin sa mga sumuporta sa 

nasabing gawain ang Grand Lodge of 

the Philippines-Magtagumpay Lodge 

#410 sa pamumuno ni Major Ariel 

Matic, Order of the Amaranth-Kalayaan 

Court #61, Provincial Health Office, 

Army Reserve Command, Navara Club 

PH, PNP Advisory Group for Police 

Mga larawang kuha sa isinagawang Barangayanihan Caravan 


